
Saperi
al setaccio

LA CUCINA DEL ‘900 IN FRIULI

U.D.A. 2
VITE E VITIS DAI OGJETS
Tamara Pozzebon

NIVEL SCOLASTIC E CLASSE: tierce/cuarte scuele primarie

TIMPS INDICATIFS: 8 oris. Il jutori di furni a ogni frut al deventara simpri plui individual vie pes ativitats.
Bisugne considera i timps di davuelziment in maniere indicative.

DISSIPLINIS COINVOLZUDIS: tecnologjie e art
LENGHIS COINVOLZUDIS: talian e furlan

NIVEL DI COMPETENCE LINGUISTICHE DAI ARLEFS TES LENGHIS COINVOLZUDIS:

Furlan

| fruts a an di jessi in stat di:

capi e dopra frasis dal cuotidian;

- esprimisi par comunica lis dibisugnis concretis;

- presentasi e presenta chei altris;

- domanda e rispuindi su cuistions di caratar personal (residence, personis cognossudis, ogjets);

- interagji in maniere semplice cun altris personis, ven a stai intun contest li che si fevele planc, clar e se al
covente cun jutori.

| fruts che a an percors personalizats e individualizats dalr des le¢cs 104/92 e/o 170/10 a van considerats in
ducj i cas secont cussience e dibisugnis.

PART A

PRERECUISITS DISSIPLINARS

- Vé il concet di manufat

- V@il concet di cualitat de vite che e cambie cul passa dal timp in relazion al disvilup tecnologjic
- Savé fa categoriis

- Véil concet direal

- Vé il concet di fantastic

- Savé lis carateristichis di un test realistic

- Savé lis carateristichis di un test fantastic

PRERECUISITS LINGUISTICS PE LENGHE FURLANE

- Capiistruzions e indicazions in lenghe no native ancje cu la mediazion dal lengac paraverbal (polsis, mo-
dulazion de ande e dal volum de vés, ripetizions) e no verbal (prossemiche, utilizi de mimiche de muse,
mots, posis e andis).

- Capi e dopra struturis semplicis e lessic di alte frecuence di Us in lenghe furlane, tes formis afermativis,
negativis e interogativis, par podé lavora in picul grup.

- Dopra peraulis leadis al cuotidian, intune struture semplice (sogjet, verp e complement diret o indiret)
par descrivi.

-

PARTA

- Dopra peraulis leadis al cuotidian intune struture semplice (sogjet, verp e complement diret o indiret) par
domanda informazions semplicis (forme interogative) leadis a lis dibisugnis.

- Dopra peraulis leadis al cuotidian intune struture semplice (sogjet, verp e complement diret o indiret) par
rispuindi in maniere semplice tes formis afermativis e negativis.

OBIETIiFS DI APRENDIMENT DISSIPLINAR (savé e savé fa)

Art

Travuarts gjavats fiir des Indicazions Nazionals dal 2012

- Lalunno utilizza le conoscenze e le abilita relative al linguaggio visivo per produrre varie tipologie di testi
visivi (espressivi, narrativi, rappresentativi e comunicativi) e rielaborare in modo creativo le immagini con
molteplici tecniche, materiali e strumenti (grafico-espressivi, pittorici e plastici, ma anche audiovisivi e
multimediali).

- E in grado di osservare, esplorare, descrivere e leggere immagini (opere d'arte, fotografie, manifesti, fu-
metti, ecc.) e messaggi multimediali (spot, brevi filmati, videoclip, ecc.).

- Conosceiprincipali beni artistico-culturali presenti nel proprio territorio e manifesta sensibilita e rispetto
per la loro salvaguardia.

Obietifs gjavats far des Indicazions Nazionals dal 2012

- Sperimentare strumenti e tecniche diverse per realizzare prodotti grafici, plastici, pittorici e multimediali.

- Guardare e osservare con consapevolezza un'immagine e gli oggetti presenti nell'ambiente descrivendo
gli elementi formali, utilizzando le regole della percezione visiva e I'orientamento nello spazio.

- Individuare nel linguaggio del fumetto, filmico e audiovisivo le diverse tipologie di codici, le sequenze
narrative e decodificare in forma elementare i diversi significati.

- Familiarizzare con alcune forme di arte e di produzione artigianale appartenenti alla propria e ad altre
culture.

Obietifs specifics de UDA

- Realiza une conte midiant di un storyboard.

- Descrivi i elements formai di un ogjet.
- Fa esperience cun ogjets de tradizion.

Tecnologjie

Travuarts gjavats far des Indicazions Nazionals dal 2012

- Conosce e utilizza semplici oggetti e strumenti di uso quotidiano ed ¢ in grado di descriverne la funzione
principale e la struttura e di spiegarne il funzionamento.

- Inizia a riconoscere in modo critico le caratteristiche, le funzioni e i limiti della tecnologia attuale.

Obietifs gjavats far des Indicazions Nazionals dal 2012

- Riconoscere i difetti di un oggetto e immaginarne possibili miglioramenti.
- Smontare semplici oggetti e meccanismi, apparecchiature obsolete o altri dispositivi comuni.

Obietifs specifics de UDA
- Descrivi la funzion, la struture e il funzionament di un ogjet.
- Ricognossi i limits de tecnologjie di ir e di vué.

OBIETIFS DI APRENDIMENT LINGUISTIC (savé e saveé fa)

Impara peraulis gnovis (viodi ativitats e materiai). (savé)

Impara struturis gnovis in riferiment al singul (viodi storiis dai fruts). (savé e savé f3)
Lei e capi peraulis relativis a lis ativitats proponudis. (savé e savé fa)

Lei e capi frasis semplicis relativis a lis ativitats proponudis. (savé e savé fa)

PARTA

- Scrivi peraulis relativis a lis ativitats proponudis. (savé e savé fa)
- Scrivi frasis semplicis relativis a lis ativitats proponudis. (savé e savé fa)

OBIETIFS TRASVERSAI (COMUNS A PLUI DISSIPLINIS)
| obietifs a an di jessi considerats inte suaze dal percors di Educazion Civiche, ancje se no declinade tal
particolar in cheste propueste formative.

- Ambit individual: mostra motivazion tal impara; movisi cun autonomie. (savé e savé fa)

- Ambit relazional: rindisi cont de proprie condote; mostra colaborazion e interazion. (savé e savé fa)

- Ambit cognitif: cjapa su cognossincis procedurals e concetuals; cjapa su capacitat di comprension; dimo-
stra capacitat di elaborazion. (savé e savé fa)

- Ambit metacognitif: mostra cussience intal propri mat di impara; mostra control operatif; dopra lis pro-
priis cognossincis e competencis. (savé e savé fa)

COMPETENCIS CLAF A NIVEL EUROPEAN

- Competence alfabetiche funzional: e ven promovude midiant de propueste di co-costruzion ative des
competencis linguistichis in ambient soci-costrutivist.

- Competence multilengal: e ven promovude midiant dal Gs atif, intune suaze contrastive, sedi de lenghe
furlane sedi di ché taliane.

- Competence matematiche e competence di base in siencis e tecnologjie: e ven promovude midiant de
propueste di analiza in grup classe ogjets (Us, costruzion, materidi, nivel teconologjic...). che a fasin part
de tradizion furlane.

- Competence personal, social e capacitat di impara a impara: e ven promovude midiant de propueste di
lavora in grup e in maniere ative e co-costrutive (TBM).

- Competence social e civiche in materie di citadinance: e ven promovude midiant de propueste di co-co-
struzion ative de cussience su lis regulis e sul bonvivi, in ambient di insegnament-aprendiment soci-co-
strutivist.

- Competence imprenditorial: e ven promovude traviers i moment di planning e di condivision, dula che i
fruts a an di descrivi e presenta in cualchi maniere i 16r prodots.

- Competence in materie di cussience e espression cultural: e ven promovude traviers dal curicul indiret
(testemoneance dai insegnants), la propueste des ativitats di lenghe e in lenghe furlane, la cognossince di
ogjets de tradizion e de culture furlane.

METODIS E TECNICHIS DIDATICHIS

- TBM dula che a cjatin spazi il lavér di picul grup (farie), la ricercje (farie), il confront dai prodots e dai ri-
sultats (lavor di grup classe e/o lezion partecipade), la condivision (lavor di grup classe e brainstorming), la
atenzion a spiegazions che a rivuardin dute la classe (part frontal e/o partecipade de lezion).

STRUMENTS

- material di facil consum

- materidi dai arléfs

- material struturat e didatizat pes ativitats (schedis o altris formis di material struturat di pueste pes pro-
puestis operativis, come, par esempli, i tescj par furlan e lis schedis des ativitats)

- gridele pe osservazion di fa vie pai lavors di grup finalizade a la valutazion formative

- schede pe autovalutazion

MODALITAT DI VERIFICHE, DI VALUTAZION E DI AUTOVALUTAZION

- valutazion formative in itinere (osservazion par gjava flr informazions sui procés in at e il f4 competent dai
fruts tal contest di aprendiment, gridele tai materiai)
- autovalutazion individual e di grup (schede tai materiai)

PARTA

Daiir de gnove normative la valutazion e a di fa riferiment ae gridele culi sot, dula che si cja-
tin i judizis sintetics cun lis descrizion de maniere di lavora dai fruts.

JUDIZI SINTETIC

DESCRIZION

Otim

Larléf al fas e al puarte a tiermin lis ativitats in maniere autonome e cussiente ancje in
situazions complessis e gnovis.

Al ¢ in stat di dopra cognossincis, abilitats e competencis par davuelzi cun continuitat
compits e risolvi problemis, ancje dificii, in maniere origjinal e personal.

Al fevele in maniere corete, cuntun lengac une vore adat, capacitat critiche e di argo-
mentazion, in plene sintonie cul contest.

Distint

Larléf al fas e al puarte a tiermin lis ativitats in maniere autonome e cussiente ancje in
situazions complessis.

Al & in stat di dopra cognossincis, abilitdts e competencis par davuelzi cun continuitat
compits e risolvi problemis ancje dificii.

Al fevele in maniere corete, cuntun lengac adat, capacitat di argomentazion, in sinto-
nie cul contest.

Bon

Larléf al fas e al puarte a tiermin lis ativitats in maniere autonome e cussiente.

Al ¢ in stat di dopra cognossincis, abilitats e competencis par davuelzi cun continuitat
compits e risolvi problemis.

Al fevele in maniere corete e al met in relazion informazions in sintonie cul contest.

Discret

Larléf al fas e al puarte a tiermin lis ativitats no dal dut in autonomie e cussience.

Al & in stat di dopra ciertis cognossincis, abilitdts e competencis par davuelzi compits
e risolvi problemis no masse dificii.

Al fevele in maniere corete cuntun lessic semplic e adat tal contest.

Suficient

Larléf al fas e al puarte a tiermin lis ativitats cul jutori dal docent.

Al e in stat di dopra ciertis cognossincis e abilitats par davuelzi compits e problemis
facii bielza cognoss(ts.

Al fevele cuntun lessic puar e cun cualchi inciertece.

Insuficient

Larléf nol rive a puarta a tiermin lis ativitats nancje cul jutori dal docent.

Al e in stat di dopra dome ciertis voltis cognossincis e abilitats par davuelzi compits une
vore facii.

Al fevele in maniere incierte e no adate al contest.

PRE-TASK

DESCRIZION DES ATIVITATS E DURADE

Ativitat 1 Leture dal wimmelbuch (libri buligant) “Compagns di banc” par introdusi il concet di “timp
SO che al passe” e disvilup tecnologjic inerent al periodi storic di riferiment.
(viodi materiai)
Brainstorming par condividi ideis e cognossincis dai fruts.
Ativitat 2 Presentazion de Istituzion regjonal pe catalogazion e la valorizazion dal patrimoni artistic
A0 mindits e culturdl (ERPAC, viac virtual intun museu etnografic), spiegazion di ce che e je e di ce
che e fas. Presentazion di imagjins di ogjets dal catalic, racuelte di ideis su complessitat
tecnologjiche e su material di costruzion e Us. Insiorament lessical cui nons dai ogjets pre-
sentats. (viodi materii)
Ce podaressial jessi?
Di ce isal fat secont voaltris?
A ce coventavial?
Ativitat 3 Schede par I'insiorament lessical. (viodi materiai)
90 s Autovalutazion. (viodi materiai)

Dificoltats previodudis te fase di PRE-TASK e cemdit frontalis:

- | libris buligants a presentin imagjins une vore insioradis di particolars, se a son fruts cun fastidis a lis ca-
pacitats percetivis chest al pues gjenera dificoltats di leture e di atenzion. Al sarés mior sielzi alc di plui
sempli¢ par introdusi il confront fra presint e passat.

- Propit pe carateristiche des imagjins dai libris buligants i fruts che a podaressin vé dificoltats cu la lenghe
furlane a puedin capi istes dute la storie.

TASKCYCLE 1

DESCRIZION DES ATIVITATS E DURADE

Ativitat 1

30 minQts

Laboratori “gnove vite ai ogjets”. La propueste e covente par interessa i fruts a ogjets che
no fasin part dal [6r cuotidian.

Leture dal libri “La cjadree blu” (storie sul z(ic simbolic cuntune cjadree blu). (viodi materii)
Verifiche de comprension. Il docent al fevele ai fruts in lenghe furlane e al domande che i
rispuindin in lenghe furlane.

PART B

Ativitat 2 Ativitat derivade dal libri “Uot is it” (dissens che a mostrin la trasformazion di ogjets in alc di
o diferent) (viodi materiai par un esempli).
60 minats
Il docent al divit la classe in grups di tré fruts e i domande di pensa a ce che a podaressin
deventa i ogjets fotografats. Al lasse il timp par che i fruts a podedin dissegna.
Sielte di un ogjet e realizazion de cjarte di identitat dal ogjet. (viodi materiai, imagjins in
zonte).
Ativitat 3 | fruts a condividin i l6r dissens e lis 16r cjartis cun dug;j.
L Autovalutazion.
30 minats

Dificoltats previodudis te fase di TASK CYCLE e cemt frontalis:
- se a son fruts cun fastidis a lis capacitats percetivis chest al pues gjenera dificoltats di produzion, al &
duncje ben faju lavora in grups;

- il laboratori sul imagjinari al covente par favori/invia il pinsir creatif e la imagjinazion, ma il risultat al po-
darés ancje risulta straviant (viodi la sperimentazion fate). Tai cas dula che si cjate plui dificoltat si pues do-
manda ai fruts di sielzi a cjase 16r un ogjet di afezion e di dopralu par costrui il sogjet. Duncje si domandara
ai fruts di lavora cul ogjet sielz(t sedi tant che ogjet in sens stret o ben pensant che al sedi alc di diferent.

TASK CYCLE 2

DESCRIZION DES ATIVITATS E DURADE

Ativitat 1 Spiegazion di ce che a son e di cemit che si doprin lis incuadraduris (esemplis Matearium).
Par esercita la leture des incuadraduris si lei il silent book “Une di, un cjan”. (viodi material)

40 mindts Il docent al fevele ai fruts in lenghe furlane e al domande che i rispuindin in lenghe furlane.

Ativitat 2 Storyboard: esercitazion a vos, il docent al divit la classe in grups di tré fruts e al distribuis

20 mint ai grups une schede cun cualchi imagjin gjavade de narazion “Une di, un cjan” (gjavat dal
mindts

test, viodi materiai).

Dasp0 al domande ai grups di prova a categoriza cjamps e plans e di spiega il parceé des
sieltis (jutori: viodéso di plui il personac o I'ambient?).

Il docent al fevele ai fruts in lenghe furlane e al domande che i rispuindin in lenghe
furlane.

Dificoltats proviodudis te fase di TASK CYCLE e cem(it frontalis:

- | fruts a podaressin vé dificoltat a ricognossi plans e cjamps, un jutori al podarés jessi chel di fa prime de
ativitat, insiemi, dai esemplis e di descrivi ce che la imagjin e conte, se e fevele di plui dal personac o di
plui dal ambient e parce.

PART B

TASK CYCLE 3

DESCRIZION DES ATIVITATS E DURADE: COSTRUZION DI STORIIS E STORYBOARD SUI OGJETS
TRAVIERS LIS CJARTIS DI IDENTITAT PENSADIS LA VOLTE PRECEDENTE (MASSIME 9 IMAGJINS).

Ativitat 1 Il docent al invide i fruts a descrivi ae classe l'ogjet sielz(t.
. Al invide i fruts a fevela par furlan cul jutori des cjartis di identitat dai ogjets.
20 minQts
Ativitat 2 Il docent al invide ogni frut a fa fotografiis dai personacs/ogjets dadr di diviersis

30/40 min(ts

angolazions. Al furnis jutori di volte in volte, al fevele ai fruts in lenghe furlane e al
domande che i rispuindin in lenghe furlane.

Ativitat 3
60/70 min(ts

Il docent al domande ai fruts di pensa a une storie curte (fantastiche o realistiche,
ancje par talian) che l'ogjet/personac al podarés conta e di realiza i storyboards des
storiis pensadis (la schede dal storyboard e previot un spazi par fa i dissens e un spazi
dongje par scrivi la descrizion de sene, viodi materiai). Al vise i fruts che a an a dispo-
sizion al massim 9 incuadraduris, duncje lis storiis no podaran jessi tant lungjis. Se lis
storiis a son par talian si invide i fruts a contalis par furlan, in cheste maniere si pues
cjapa note par voltalis stant al pinsir dai fruts.

Consegne par sielzi I'ogjet, scrivi la storie e realiza il storyboard

SIELC O CJATE
Cir un ogjet curibs! Picul, grant, vecjo, rot...

CJALE
Logjet che tu as sielz(t... sdstu a ce che al covente?
Di cual material isal fat? Di cui isal?

FOTOGRAFE
Fotografe il to ogjet in posis e cun angolazions diferentis... sperimente cjamps e plans
di incuadradure!

DISSEGNE
Stampe lis fotografiis e dissegne parsore la vite scuindude dal to ogjet.
Ce ti fasial vigni tal cjaf? Un gratecil? Un ors? Cuale ise la so vite segrete? Contile!

Jutori par un test fantastic:

1. se il pestadoér pe cjar al tacas a protesta dalr dai principis de no violence ce
sucedaressial?

2. se il cjaldir al podés cusind dome mignestris par polsa, ce si podaressial fa? E se
invezit al podés fa dome mangja che al da morbin?

3. ce sucedial se la sedon, invezit di mistura i ingredients, ju separe simpri di plui?

Esempli par un sogjet

“Cogume” (gjavat flr e adatat de conte curte “Moka”, dentri “La vita nascosta delle
cose” Balducci 2020).

E jere une volte une cogume che e faseve un café une vore unic: invezit di tigni sveats
al faseve durmt!

La int che no rivave a durmi alore si meteve dentri la cogume par riva a polsa alman-
cul un poéc. [...] | produtérs dal café alore a vevin tacat a di che cheste cogume no
faseve propit café, e faseve alc altri e a son ancjemo ducj che a pensin a cuale strane
bevande par polsa che e faseve che benedete cogume... tant che, di ché volte, nissun
al duar plui!!

Dificoltats previodudis te fase di TASK CYCLE e cemt frontalis:

- | fruts a podaressin vé dificoltat a pensa la storie suntun ogjet che no cognossin e duncje no san a ce che
al covente o al coventave. In chest cas, come bielza dit, al & ben domandai di puartd un ogjet di cjase.

PART B

POST-TASK

DESCRIZION DES ATIVITATS E DURADE

Ativitat 1 | fruts a condividin lis 16r storiis cun ducj.

60 minGts

Ativitat 2 Valutazion dal percors e autovalutazion (viodi materiai).

30 minQts

Ativitat 3 Organizazion dai materiai prodots tal cuader.

30 minGts

PRE-TASK

@ ATIVITAT1

“Compagns di banc”
(leture par cure dal docent, imagjins di viodi cu la LIM. Imagjins gjavadis f(r dal libri “Vicini di banco” di Héléne
Lasserre e Gilles Bonotaux, Orecchioacerbo, 2024)

Prime ilustrazion a dople pagjine (Panda)

Vué si torne a scuele! No viot la ore di torna a viodi i mei amis, ma o ai un tic di pore. il mestri saraial ninin?
Cjataraio i compagns dal an passat? Jo o soi avonde cuiet e creancat, ma cierts di |6r a tachin a fa monadis a
taca dal prin di!

Mé s0r picinine no a par nuie voie di torna a scuele. Vué a buinore le tirave a dilunc cu la gulizion, daspd no
si vistive plui, e dibot si son inrabiats ducj... Mancul che nono Panda che, par chest prin di, al a dit che nus
puarte lui a scuele. “Savéso fruts, e jere ancje la mé scuele e nol & che e sedi cambiade tant di ché volte.” Mi
plas cuant che il nono al conte di cuant che al jere lui che al leve a scuele.

Seconde ilustrazion a dople pagjine (nono Panda)

Ai mei timps, si tacave scuele une vore plui tart, in Otubar, e i fruts a jerin separats: mascjos di une bande e
feminis di une altre. Il prin di di scuele ancje jo o vevi un tic di strice. Ma o jeri ancje tant braurés di vé scar-
pis gnovis e grumal net. Cierts gn(fs, imberdeats, a stevin impicotits tal curtil, intant che chei grancj a devin
fastidi a lis frutis, a cjolevin a pidadis lis fueis tal curtil o a corevin ator dapardut. Ancje mé sir e jere un péc
gnervose: e veve strice di jessi te classe de Signorine Camele... e jere cognossude par jessi une vore triste e
pes sos pinitincis.

Tierce ilustrazion a dople pagjine (Panda)

In classe o sin dadr a prepara une mostre su lis “energjiis rinovabilis”. Si lavore in grup, ma ognidun di n6 al a
un compit precis: cierts a fasin ricercjis in internet e altris a dissegnin o a scrivin articuluts. Ducj a an alc ce
fa... ben, scuasit. Vué, tant che Surie Luzie e leieve il so scrit su lis palis a aiar e je rivade une gnove frute. E
je pardabon bielissime! Chest al stravie cualchidun di n6é. Dut cas, come che al dis simpri Nono Panda, o sin
fortunats a podé studia cussi. Cuant che al leve a scuele lui nol veve di jessi tant divertent...

Cuarte ilustrazion a dople pagjine (nono Panda)

Eh si, al jere poc ce divertisi! Soredut cuant che si faseve il probleme o il calcul tant che gjinastiche mental. O
scugnivin cjata la rispueste juste, scrivile te nestre lavagne e po mostrale ducj insiemi. Chest compit mi faseve
sgrisul. Ogni buinore o vevin ancje lezion di buinis manieris. E vuai a chei che no puartavin rispiet! O riscjavin
di jessi bat(ts cu la steche su pai déts, di jessi metQts in cjasti dalr de lavagne o, piés di dut, di jessi spedits
dal diretor. Ma dut chest nol impedive a cierts di fa monadis a pleton. Mi soi simpri domandat: jerino sfacats,
vevino muse rote o jerino incussients?

Cuinte ilustrazion a dople pagjine (Panda)

N6 grancj o anin a gusta intal secont turni. E je dure spieta che i picui a vedin finit il gusta parcé che o vin fam!
Dutis lis buinoris jo e mé s(r o cjalin il menu a pene rivats a scuele. A mi mi plasin lis patatis fritis e lis menadis
di soie, ma no son dispés. Al self-service al somee che si mangji in maniere “ecuilibrade”. In classe nus an dit
che al & un miedi che al prepare i menu in maniere che o vedin ducj i elements nutritifs: proteinis, vitaminis,
lipidis e no sai ce altri.

Cualchi volte al & ancje dal mangja bio. Al & come chel normal, dome che nus fas ben. Almancul o pensi.

PRE-TASK | ATIVITAT 1

Seste ilustrazion a dople pagjine (nono Panda)

Ah, ben, dal bio ca di né no si fevelave nancje! La robe plui impuartante e jere che o vevin di fini dut ce che
o vevin tal plat. Se al jere bon, mi6r no lassa che i plui famats si sentassin al inizi de taule: chei a cjolevin por-
zions cence vergogne e ai ultins no ur restave nuie. Cuant che o jeri picul jo nol jere self-service ma grandis
tauladis cul mangja che lis coghis a metevin parsore. La di dai cesarons e jere fieste! No parcé che nus plasevin
ma si podevin tird mior des lints o dal puré. O fasevin tantis monadis, ancje se e jere severitat...

Setime ilustrazion a dople pagjine (Panda)

Aricreazion e je simpri la stesse storie. Stele Agnele si lagne cul mestri parcé che Nino Istric le a becade. Lilo
Crocodil al a barufat cun Violant Rinoceront, e le paiara cjare, no volarés jessi tal so puest. E dopo nol & che
nus interessi tant... vué o vin v(t il permés di zuia cul balon. O podin falu dome une di si e une no, par lassa il
curtil a chei altris, i picui che o vin di rispieta, parcé che il curtil al € di ducj e gne gne gne... Fir che lis frutis,
[6r a puedin zuia cul elastic e a cjampane cuant che a vuelin! Al & vér che no cjapin tant spazi...

Otave ilustrazion a dople pagjine (nono Panda)

Ai mei timps il probleme nol jere. La scuele no jere miste. O rivavin dut cas a f4 inrabia lis frutis parce che i
tiravin claps dadr dal mdr che al divideve i doi curtii. Ma ocjo a lis orelis se nus cjapavin! A ricreazion o vevin il
permeés di zuia cu lis balutis o cu lis machinutis, ma no a balon, par no rompi i veris. Di fat no vevin i balons di
gome plume. Di ché altre bande lis frutis si divertivin cun z(cs di feminis. Se a vevin gust di zuid a cjampane a
scugnivin dissegnase di bessolis cui zessuts. N6 no lis viodevin ma lis sintivin cjanta “Cjaf, orelis, pits, zenoi ...
cjaf, orelis, pits, zenoi ... nas, bocjute, spalis e voi ... cjaf, orelis, pits, zenoi” o ancje decidi a cuale che i tocjave
fa il pal par zuia cul elastic “Ara bara ticun tara cuder muder po cui che i tocje di sta sot”.

Novesime ilustrazion a dople pagjine (Panda)

Mi plas une vore gjinastiche. Almancul o podin movisi, no sin obleats a sti sentats cidins. E je scuasit come
la ricreazion, cun plui robis par divertisi (o ben, “par incanala la nestre energjie distrutive” come che al dis il
mestri). Chest an o vin vude la sorprese di cjata in palestre une parét par rimpinasi, ma cierts di né no son dal
siglir scjaladérs ... “Coragjo!” al dis il mestri di gjinastiche “Tu vas simpri miér Odete! Tu as di supera la strice!”
daspd mi tocje a mi di rimpindmi su pe cuarde. O varés midr che a fossin dai grops, al sarés plui facil!

Decime ilustrazion a dople pagjine (hono Panda)

La t6 palestre, picul Panda, e jere il gno puarti. Ben dotat, si capis! Ai mei timps lis crepaduris dai mdrs a vi-
gnivin dopradis pes scjaladis, ma dome Arsenio al olsave dopralis par rimpinasi. Il mestri al deve il timp a lis
lezions: pleasi, tocjasi la ponte dai pits... par cierts al jere facil, ma par altris al jere complicat. O fasevin ancje
Zirs dal curtil, corse cronometrade, o ancje z(cs di scuadre: cuant che si tirave a sorte par falis Brando nol
vignive mai sielzGt, lu clamavin “pit lent”. No jere colpe s6: biat, nol rivave a st sveat plui di cinc minQts.

Decime prime ilustrazion a dople pagjine (Panda)

Ca di poc a rivaran lis vacancis! Come a la fin di ogni an scolastic ancje i gjenitors a son invidats a la fieste
che si fas tal curtil. Tal cuartir al &€ un picul marcjat e cussi e je fieste par ducj. La ligrie e je dapardut! La strade
interie e je plene di musiche de fanfare, tal curtil de scuele si sintin dome ridadis, divertiment e bonspirt, di
stes jo o soi un péc malinconic. Lis vacancis a son bielis, ma mi tocje di saluda i mei compagns.

Nono invezit al &€ dut content di viodi la s6 viere scuele. Al dis che si sint zovin di gn(f.

Decime seconde ilustrazion a dople pagjine (nhono Panda)

In fin dai conts, nol &€ cambiat tant. Ancje jo, a la fieste di fin an, o zuiavi a la pescje come te, picul Panda, o vevi
un pocje di malinconie tal lassa i mei amis e un tocut di infanzie. Strani, parce che ancje ché volte la fieste dal
cuartir e colave te stesse di de fieste de scuele. Mi impensi ancjemo la vos tonante dal sior Fedele e il rumor
de fanfare che e deve fastidi al sac des fantatis! Al sarés coventat ancjemo cualchi an par vé la scuele uniche
sedi par mascjos sedi par feminis e podé fa fieste insiemi!

PRE-TASK

@ ATIVITATS2E3

Schede pal insiorament lessical (ogjets ERPAC e 16r non).
Stampe lis fotografiis su doés pagjinis diferentis, cjalilis par ben, taie dadr dai ors, incole sul cuader une foto-
grafie par volte e scrif sot di ce che si trate.

pipine di scus cun pigne (bambolina di cartoccio con zangola) - damigjane (damigiana) - buing (arconcello)
- cite (pentola) - cjaldir (paiolo) - pestador (batticarne) - mortal (mortaio) - mace (pestello)

- brustulin (tostino per il caffé) - cop da la aghe (ramaiolo) - cjace forade (schiumarola, mestolo forato)

- tamés (setaccio) - golose (leccarda) - masanin (macinino per il caffé) - seglot/podin (secchio)

- gratule (piattaia) - scragule (raganella e crepitacolo)

TASKCYCLE 1

@ ATIVITAT1

La cjadree blu
(leture par cure dal docent, verifiche de comprension)

Une di Cichecriche e Vuachepo a balinavin tal desert. “No je tante int” al disé Cichecriche.

“Al & propite desert” al bruntula Vuachepo che i plaseve la precision.

“Oh cjale! La ju al & alc di gnGf!” al fasé part Cichecriche mostrant une magle blu in lontanance.

Cuant che Cichecriche e Vuachepo a rivarin dongje a scuvierzerin une cjadree blu.

“E je une cjadree” al disé Cichecriche.

“E je une cjadree blu” al precisa Vuachepo... E subite le fasé deventa un ripar.

“Mi plasin une vore lis cjadreis” al disé “si pues scuindisi sot.”

“Al € une vore sempli¢” al disé Cichecriche “une cjadree e je alc di magjic. Si pues trasforma intune slite, intun
camion di pompirs, intune ambulance, intune machine par cori, intun elicotar, intun avion, in cualsisei robe che
si pues movi o svola... e ancje in cualsisei robe che e vongoli.”

“Alore stin atents ai scudi che nus contornin!” al disé Vuachepo che al steve al z(c.

“E nol & avonde” al disé Vuachepo.

“Intun marilamp e devente un scritori o il bancon dal negozi. Nol & nuie di mior par zuia al marcjat.”

“Siglr” al aprova Cichecriche, “une cjadree e je magjiche pardabon e ancje une vore pratiche: se tu montis par-
sore, tu deventis altonon tant che il plui alt dai tiei amis...”

“E tu puedis dopréle par difinditi dai nemai salvadis. Nol & nuie di plui bon par impedi che une bestie si mangji
il domador. Tu lu viodis in ducj i circs.”

“E intai circs” dise Cichecriche, “i acrobats e i gaugars le doprin par fa numars formidabii. Come chel chi”
Vuachepo nol voleve jessi di mancul.

“Mi tocje a mi! Mi tocje a mi! No tu ti impensis dai ecuilibriscj” al vosa montant st su la cjadree.

No lontan di [6r, un camél - nol & da rar che a stedin tal desert - al cjalave cun severitat lis acrobaziis dai doi amis.
Si svicina cidin e di bot al berla: “Ma ce dal diaul faséso? Dula pensaiso di jessi? Al circ?”

Bum! Patatrac! Finit il z(c.

“Une cjadree” al disé ancjemo “e je fate par sentasi!” E si senta su la cjadree, cu la ande di no alcasi plui.

“Anin vie” al disé Cichecriche al ami, “chest camél nol a nissune fantasie.”

“Di la di dut nol & nancje un camél, al € un dromedari. Al 3 dome une gobe!” al bruntula Vuachepo che i plaseve
la precision.

@ ATIVITAT2

Esempli dal libri “Uot is it".

TASK CYCLE 1 | ATIVITAT 2

Realize la cjarte di identitat dal to ogjet/personac.

CJARTE DI

IDENTITAT

Non dal ogjet/personag: Dissen o fotografie:

Desideris:

TASK CYCLE 2

@ ATIVITATS1E 2

1. Esercitazion a vos: cjale I'estrat dal libri e conte la storie dadir des imagjins.

2. Daspo prove a scrivi dongje des imagjins se si trate di un “cjamp” o di un “plan”.

4 N 7 N

TASK CYCLE 2 | ATIVITATS 1 E 2

Cumo prove a scrivi la toé conte

TASKCYCLE 3

STORYBOARD
@ ATIVITATS 1,2,3

Gjave far i moments plui impuartants de t6 conte curte.

SCHEDA DI AUTOVALUTAZIONE

ALUNNO/A

CLASSE ... DATA e

In questa attivita ti & stato chiesto di organizzare le idee, utilizzare il tempo in modo consapevole, impegnarti,
fare attenzione e dimostrare serieta.

Sei riuscito/a e svolgere il compito rispettando tutte le cose che ti sono state richieste?

Sei soddisfatto/a del risultato che hai ottenuto?

| tuoi compagni hanno compreso quello che hai detto loro? E I'insegnante?

Prova a pensarci compilando la scheda seguente:

DIMENSIONE PERSONALE chzat’ir:;; E::‘;is:zta

Ho prestato attenzione Si No In parte
Ho lavorato con impegno Si No In parte
Ho lavorato senza distrarmi Si No In parte
Sono soddisfatto/a di quello che ho fatto Si No In parte
Il tempo a disposizione e stato sufficiente Si No In parte
DIMENSIONE TECNICA Chzat’i’:;;] E::gf:ita

Avevo compreso quello che dovevo fare Si No In parte
Ho completato il compito in modo corretto e completo Si No In parte
Ho utilizzato gli strumenti dati Si No In parte
Il compito € pulito e ordinato Si No In parte
DIMENSIONE RELAZIONALE Chiat’i’:;; E::‘;f:ita

Sono riuscito/a a collaborare nel mio gruppo Si No In parte
Ho ascoltato i compagni di gruppo Si No In parte
Sono riuscito/a a farmi ascoltare Si No In parte
Ho contribuito con le mie idee Si No In parte
Ho contribuito con le mie azioni (annotare, disegnare, organizzare, moderare) Si No In parte
Sono riuscito/a ad ascoltare I'esposizione degli altri gruppi Si No In parte
Sono riuscito/a ad intervenire se avevo qualcosa da dire Si No In parte

SCHEDA DI AUTOVALUTAZIONE

QUESTA ATTIVITA MI E SEMBRATA NEL COMPLESSO

Facile Abbastanza facile Abbastanza difficile Difficile

SE DOVESSI FARE DI NUOVO UN'ATTIVITA COME QUESTA
COSA FARESTI PER MIGLIORARE LA TUA PARTECIPAZIONE?

SPERIMENTAZION DE UNITAT CLIL

SPERIMENTAZION DE UNITAT CLIL

PARTA

Titul de Unitat CLIL: “Vite e vitis dai ogjets”

La propueste e je stade metude in vore intune pluriclasse di scuele primarie, cun fruts di tierce e cuarte. Si &
disvilupade in maniere che ducj i fruts a an decid(t il sogjet di interes e a an metit dongje sogjet e storyboard,
la docente e a realizat i curtmetracs. Ta cheste scuele la lenghe di minorance studiade al ¢ il sloven, ma tancj
fruts a fevelin il furlan a cjase cui gjenitors, cualchidun al fevele dome furlan, cualchi frut al dimostre un nivel
bon cun buine paronance de lenghe, al lei e al capis la lenghe furlane e al € in stat di tradusi dal furlan con-
segnis e indicazions di lavor par chei altris. Altris a an un nivel base, altris ancjemo a capissin poc e no simpri
un lengac semplic. In cheste classe a son sedi fruts cun certificazion dadr des lecs 104/92 sedi fruts in vie di
valutazion, duncje a an partecipat in considerazion di chest. Cun di plui inte classe a son fruts imigrats che a
fasin fature sedi a capi sedi a fevela par talian.

Timps: 8 oris. La fase de realizazion dai storyboards e a viod(it moments diferents di disvilup tra i fruts, sedi
parcé che i fruts si son inmalats sedi par altris assencis. Dut cas, par ducj a sono coventadis dos oris al massim.
La fase di regjistrazion e a viod(t timps diferents e no te stesse zornade.

PARTB

PRE-TASK

(motivazion, brainstorming, colegaments cu lis precognossincis, esercizis sul lessic gnif, etc.)

Notis dal docent vie pe sperimentazion in classe

Ativitat 1: leture di wimmelbuch (libri buligant) dal titul “Compagns di scuele”. | fruts a scoltin la leture e a cjalin
lis ilustrazions proietadis cu la LIM, parcé che i particolars da lis ilustrazions a saressin masse picui di cjala dal
libri. La leture da lis ilustrazions e domande timp, ogni frut al da la s6 interpretazion da lis storiis che a puedin
jessi gjavadis fr e al fas lis s6s considerazions su lis diferencis fra ir e vué. In maniere particolar si fermin par
discuti se il miec di traspuart zal dadr de scuele al € o nol & un pulmin, di fat no si viodin lis ruedis ma al e Zal...
Il viac etnografic virtual ju viot interessats ancje parce che di pocs dis (prins di Otubar) dutis lis classis de scue-
le a sono stadis in gjite intune aziende agricule, dula che a an pod(t sperimenta e cognossi la diference tra la
produzion dal vin di une volte (fola la ue cui pits e lis mans prime e cu la presse dopo) e ché di vué (machinis
modernis par fola la ue). Dut cas i fruts si cjatin a osserva dai ogjets che no fasin plui part de 16r cuotidianitat,
cjapats come che a son dai social e dal zuia a regjistra videos di cjama su Tik Tok. | fruts, duncje, a fasin fature
a cred un colegament tra la vite di ir e ché di vué. Cierts ogjets presentats a son une vore lontans de 16r cuo-
tidianitat, par 16r no cjatin une utilitat al di di vué soredut cuant che no esistin versions modernis come par
esempli il sopres.

TASKCYCLE 1

(task: ativitat principal, i arléfs a lavorin in grup cui/sui materiéi, a cirin informazions, a crein un prodot; plan-
ning: a progjetin la presentazion dal prodot; report: a presentin il prodot)

Notis dal docent vie pe sperimentazion in classe

Il compit di costrui la cjarte di identitat di un ogjet sielz(t tra chei catalogats dal ERPAC nol a vt bon fin. |
fruts no son stats in stat di falu. | ogjets a son masse lontans des |16r esperiencis di vite e i fruts propit no rivin a
dai significat. La mestre e 3 domandat di sielzi a cjase, ancje cul jutori des fameis, un ogjet interessant e vecjo
(o ben di une volte) di presenta ae classe. Su chestis sieltis, daspo, i fruts a son stats in stat di fa lis cjartis di
identitat proponudis.

| fruts a an condivid(t cun chei altris i dissens, no lis cjartis in cheste fase de sperimentazion. La lezion e je
finide prime de prevision, il timp pe produzion des cjartis al & stat doprat intune altre zornade (plui o mancul
mieze ore).

Dissens realizats dai fruts. Si pues osserva che a son diferents nivei di maturazion sedi dal aspiet cognitif sedi
di chel grafic. Il prodot nol pues jessi doprat in scuasit ducj i cas par 14 indenant cu lis propuestis didatichis,
par cheste motivazion la consegne pai fruts e sara ché di lavora sul ogjet stes e no sul la s6 interpretazion di
fantasie (es. il cjaldir e no il solddt; la sedon e no il crocodil, la mace e no la cjasute e v.i.). O ben a an podt sielzi
di puarta un ogjet di afezion di cjase.

e N7 N7 N

A

N VAN Y, Y,

- N ~ ~

N L L Y,

- N N ~
_ '

N VAN AN Y,

SPERIMENTAZION DE UNITAT CLIL

TASK CYCLE 2

No son vignudis far dificoltats in cheste lezion. | fruts a an partecipat dadr des consegnis e rispietant i timps.
Si pues inserf lis schedis ma no son significativis.

TASK CYCLE 3

(task: ativitat principal, i arléfs a lavorin in grup cui/sui materiai, a cirin informazions, a crein un prodot; plan-
ning: a progjetin la presentazion dal prodot; report: a presentin il prodot)

Notis dal docent vie pe sperimentazion in classe

Nissun frut al a doprat ogjets dal ERPAC.

Cun di plui nol é stat pussibil faju lavora in grup, ogni frut al a vol(t lavora di bessol sul so ogjet. Da lis storiis
e ven flr la strice dai ogjets di jessi dismenteats, no doprats o di resta di bessai.

| prodots dai fruts a son stats voltats par furlan de mestre, la regjistrazion e je stade fate in timps diferents,
un frut par volte. Ancje la fase dal montac e je stade fate de mestre. Ducj i fruts a an sielz(t di lavora cuntun
ogjet puartat di cjase, une part lu a sielzGt di bessole, ché altre si & fate consea di un grant di riferiment, un
nono o un gjenitér. Dome intun cas la consegne di sielzi un ogjet vecjo no je stade rispietade, e la storie su
chest ogjet e je, di fat, la plui puare.

Duncje i fruts a an pensat I'ogjet sielz(t tant che ogjet, cence trasformalu in alc di diferent o ben a an pensat
che al ves dai podés. O vin, alore, dos tipologjiis di contis: chés di fantasie a an un ogjet cun dai podés, chés
realistichis a an l'ogjet cem(t che al é.

Pe metodologjie si evidenzie che al & stat necessari permeti ai fruts di lavora ognidun sul so ogjet, i fruts a
fasin une vore di fature a metisi in z(c in grups o cubiis. Il confront al & stat fat te fase de valutazion tra pars.

STORIIS DAI FRUTS

IL TELEFON IGNORAT

| nonos di Gabriel a an un telefon fis che al funzione benissim, ma no lu doprin parcé che a son aromai usats
a dopra il telefonin.

Une di a decidin di 13 a vivi a Nimis, dongje di Gabriel e famee. Duncje a organizin un traspuart di Martigna
a Nimis. Par no ruvini il telefon lu metin vie intune scjate. Te cjase gnove no son presis telefonichis e cussi il
telefon al reste te scjate. Une di Gabriel al va dai nonos e i domande se, par cas, a an un ogjet vecjo di prestai,
par un lavor di art. La none i preste il telefon fis, cun mil racomandazions. Cussi il telefon al ven doprat di gnaf
e nol reste inte scjate.

RADIOCASSETE

Radiocassette al viveve intal cjast dai nonos. Cuant che al jere gn(f al funzionave che al jere un plasé, ma
cumo nol vignive plui doprat. Al varés tant desiderat di sinti musiche come une volte, ma tal cjast no jerin
presis di corint e lui nol veve plui lis batariis.

Une di Ale e la s6 mame a van su sul cjast a viodi se a cjatin alc di interessant di puarta a scuele, par un lavér
di art. A pene che a viodin Radiocassette a capissin che a an cjatat l'ogjet perfet, e lu puartin a cjase. A cirin di
netalu e di falu funziona, ma no sirive.

Dut cés, Ale al decit di tignilu par fa il lavor di art e par zui, cussi Radiocassette nol reste di bessél tal cjast.

PIPINOTS DI PELUCHES

1. ORSUT

Al jere une volte un orsut che al viveve intun negozi di zugatui. Al jere blanc e maron, di lane. Une di une frute
e jentre tal negozi e e domande ae mame se si pues compra l'orsut, ma la mame i dis che e a di pensai parsore
parcé che al coste un poc... La di dopo a tornin a compralu. La frute e I'orsut a deventin subite grancj amis.
Une di a decidin di |4 a f4 une gjite al mar, par strade la frute si indurmidis e no si vise che I'orsut al svole f(r
de barconete. Lu cjate une siore che lu cjape su e e pense di vendilu. E cjate pero dai avis dula che la frute e
domande a cui che al a cjatat 'orsut di tornjjal, e alore e decit di tornjal.

2. LEONUT

Lewis e Leonut si cognossin di tant timp. Une di Lewis al va a zuia li de none, dula che al cjate s6 cusine Maja.
Leonut, tal z(c, si sporcje di tiere e i fruts a domandin a la none di netalu. La none e va par butalu te laveblan-
cjarie cuant che bot e sclop al salte fir il barbe cuntune mascare di 16f, par fa un matec.

La none e cjape une strice di muri e e piert i sintiments. | fruts a tachin a vai e a Leonut, pal spac, i cole dute
la tiere par tiere!

Il barbe al & disperat, al clame la ambulance pe none e al met i fruts denant di YouTube, tant che si cuietin.
Daspo al prepare la cene. E rive la mame di Lewis, il barbe i conte dut e ché i berle benon.

Daspo e rive ancje la mari di Maja, che le puarte a cjase a durmi. Par fortune la di dopo la none e torne a cjase
sane e salve e cussi ducj i paringj i fasin une fiestone!!

3. UNICORNI

Al jere une volte un unicorni cence amis. Al veve un cuar magjic, che al mudave ducj i nemai fantastics in
nemai cence podés. | plasevin une vore i cjavai parcé che i someavin, ma nol rivave a cjata un che al volés jessi
so ami, parcé che cjavai e unicornis a jerin nemis naturai e lu paravin vie.

Une di al cjate un cjaval diferent, zentil. Lunicorni biadelore al rive cussi a fa amicizie. Daspo di vé fate amici-
zie il cjaval al puarta l'unicorni te s6 comunitat, e cussi I'unicorni nol & plui stat di bessol.

VISTIDUT

E jere une volte une frutine che e veve tant a cOr un vistidut, tant che e voleve simpri vé intor dome chel. Une
di si sporcje e il vistit al finis te blancjarie di lava. Il vistit al € une vore preocupat par cheste situazion... ma al
ven lavat e al torne net. La frute, tal fratimp, si rassegne a meti alc altri, ma a pene che e viét che il so vistit al
€ net si met intor chel. Fatalitat lu sporcje di jogurt... e e scuen torna a metilu a neta, ma no vil. Une amie i dis
che ancje i vistits a van netats... cussi la frute si rassegne e il vistit, che nol sopuarte di resta sporc, al torne net.

-l

MONEDE

E jere une volte une monede che e previodeve il doman.

Une di un unicorni i domande consei parce che al veve voie di fa un viac.

La monede no sintive nissune prevision e cussi i conte une bausie: i dis di no parti parcé che lu varessin man-
gjat i crocodii. Duncje I'unicorni al reste a cjase. Si da il cas che di li a cualchi di i crocodii a rivarin pardabon
e a assaltarin il pais. Un sghirat alore al domande ae monede ce che si pues fa e ché i consee di dopra la
buinegracie par paraju vie.

Dit, fat.

Il sghirat al domande al sorestant dai crocodii ce probleme che a an, e chel i rispuint che no an plui ce mangja.
Alore i nemai dal pais a dividin il |6r pes cui crocodii, che si cuietin.

Di ché di la monede e je sigure di jessi infalibile.

GJETON DAL TELEFON DI CHEI DI UNE VOLTE

Une volte al jere un frutin che al veve te sachete dai bregons un gjeton telefonic. Une di lu piert, i cole tal
marcjepit. Il frut no si vise di nuie e al torne a cjase cence.

Il gjeton al spiete par agns che cualchidun lu cjati, ma nissun lu viét. A la fin i ven strice di no jessi plui cjatat
e di resta di bessél.

Une di al passe par di la un om che al veve di fa une telefonade impuartante, ma nol veve bécs par cuista un
gjeton telefonic, al jere une vore puar. Cussi al cjalave e al cirive par tiere se, par cas, cualchidun al veve pier-
d{t un carantan. In tancj lu viodevin e i domandavin ce che al steve cirint, ma no vevin nancje la buinegracie
di scolta la rispueste. Lu lassavin li, a cjalasi tor ator cence fastidiasi. Di bot I'om al cjate alc che al slusigne.
Dut content al viot che si trate di un gjeton telefonic! Al cir une cabine telefoniche par clama il so ami che al
€ a sta a Paris. Il gjeton al & une vore content, nol sara plui di bessol!

Cussi ducj a son contents, inflr dai siérs che a son ancjemo a domandasi ce che I'om al cirive cun tante pa-
zience.

VIDEOCASSETE E AUDIOCASSETE

A jerin une volte doi fradis, une vore simii tal aspiet ma cetant diferents tal caratar. Il plui grant, Kodak, al jere
bon di fa cine e al jere zentil e tenar. Zuan, il plui zovin, al jere bon di scrivi musiche. Al jere birbant e tantis
voltis, par fasi viodi plui braf di so fradi, si faseve ancje mal.

Une di Kodak al steve zirant un cine e Zuan al jere fra i ators. Zel6s dal fradi al falave di pueste la s6 part e
cussi Kodak nol rivave a fini nancje une sene.

A la fin Kodak si inrabie e al pare vie so fradi. Zuan al rive a cjase e al cjate il pari, che i domande ce che al &
suceddt. Il frut i conte une bausie, o ben che Kodak lu veve maltratat. Il pari si inrabie une vore e al va a cjoli
Kodak, lu puarte a cjase e lu met in cjasti.

Kodak alore si traspuarte inda(r tal timp in maniere di fevela cul pari prime che Zuan al rivedi a cjase a contai
bausiis. Il pari al ven a savé prime la veretat e cuant che Zuan al rive a cjase i berle benon.

Zuan si rint cont che al a esagjerat cun so fradi e i doi le justin.

POST-TASK

(feedback, riflession su ce che si & fat, eventuél rinfuarg, espansion)

In cheste fase i fruts a son stats coinvolz(ts tal condividi lis 16r storiis e tal riordena e organiza tal cuader di
tecnologjie i prodots.

A an dimostrade braure e si son emozionats tal moment de condivision, ognidun al voleve jessi il prin. La au-
tovalutazion ju a viod(ts cussients des dificoltats di ognidun.

Il progetto nasce dall'idea di avvicinare i bambini e i ragazzi ai musei
etnografici che custodiscono la storia e la cultura del nostro Friuli,
portandoli a scoprire oggetti di cui spesso non hanno memoria e di
cui non sanno neppure il nome. | musei etnografici sono spesso visti

dai piu giovani come dei contenitori di oggetti inutili o inutilizzabili. La
scommessa € dare voce al prezioso patrimonio materiale e immateriale
legato al mondo della cucina del ‘900 e rendere protagonisti della
narrazione proprio le giovani generazioni. Conoscere, sperimentare
utensili, predisporre dei percorsi narrativi e delle attivita didattiche
sono gli obiettivi del progetto.




